
Dell’AneideCanto iv.





41.





Chella famma dico io, chell’arcearpia,

Ch’e chiu veloce de lo stisso viento,

Che maje stà ferma, e cresce pe la via,

E piglia co lo correre ardemiento.

Peccerella da primmo, le farria

Porzì na mosca, ò polece spaviento:

Mà cresce tanto po, che stanno ’n terra,

Co la capo a le nuuole se ’nzerra.






42.





Quanno contra li Dei se scatenaje

La Terra, pe na zirria, che le venne,

Dapò ’Ncelado, e Ceo la gnenetaje;

E corre, e vola, e dove vò se stenne:

Scirpia chiù brutta non s’è vistà maje,

Da la capo a lo pede è tutta penne,

E quanta penne tene, have tant’huocchie,

Vocche, e arecchie l’arpia, ne sò papocchie.






43.







Quanno è notte pe l’aria và volanno

Justo a lo muodo de li sportegliune:

E non dorme, mà và sempe annasanno

’Ntrà chillo ascuro tutte li cantune.

Fatto ch’è juorno chiaro, và spianno

Da coppa a li palazze, e torriune;

Atterresce Cetà la brutta Arpia,

E se gliotte lo vero, e la buscia.






44.





Ora mò sta janara lenguacciuta

Con’allegrezza granne sprubecava

Cose vere, e pastocchie, e la venuta

De lo Trojano Aroie strommettiava;

E ca ne stea Dedone ’ncannaruta,

E già comme marito lo trattava;

Perche fatto l’havea pe troppo affetto

Patrone de la casa, e de lo lietto.




Nunc

